
Penulis: Norazimah Mejri & Persatuan D’Bankers

Aram Mansang Anak Borneo: Kembara D'Bankers –
Sarawak Pay Pemacu Transformasi Digital Komuniti

Program Aram Mansang Anak Borneo melalui program Kembara D'Bankers, telah berjaya
dilaksanakan pada 23 hingga 25 Mei 2025 bertempat di Rumah Panjang Kinchu, Bintangor.
Program ini merupakan salah satu inisiatif inklusif yang bertujuan untuk memperkasakan
komuniti luar bandar melalui pendedahan kepada teknologi kewangan digital, di samping
mengeratkan hubungan antara pelajar dan masyarakat.

Fokus utama program ini adalah perkongsian penggunaan aplikasi e-dompet Sarawak Pay.
Latihan intensif telah diberikan bagi meningkatkan kesedaran dan kemahiran menggunakan
sistem pembayaran tanpa tunai, selaras dengan aspirasi Sarawak ke arah ekonomi digital di
peringkat akar umbi. 

Poster hebahan aktiviti Para peserta bergambar bersama

Program ini turut diserikan dengan pelbagai aktiviti kemasyarakatan yang berlangsung
sepanjang tiga hari tersebut seperti sukaneka, senamrobik, sesi memasak bersama yang
menyatukan pelbagai lapisan komuniti, serta pembahagian anak angkat kepada setiap bilik di
rumah panjang. Sebanyak 26 buah bilik telah terlibat, di mana setiap bilik menerima peserta
sebagai "anak angkat", dalam usaha mempereratkan hubungan mesra antara peserta program
dan penghuni rumah panjang.

Kesimpulannya, Aram Mansang Anak Borneo bukan bukan sekadar memberikan manfaat
segera melalui pendedahan kepada ilmu digital, malah turut membuka peluang jangka panjang
bagi pembangunan sosioekonomi masyarakat luar bandar. 

